
Luosa, jogaid ja boahttevuohtamet ovddas 

Ellos Deatnu bovde olbmuid sáttasuhkamii suhkat čázádahkamet, luossamet ja 

boahttevuohttamet. Suhkan lágiduvvo Badje-Deanus Deanunjálbmái  suoidnemánu vuosttas 

vahkus. Vuolgga lea Joganjálmmi vuolábealde Roavesavvonis maŋŋebárgga 2.7.2024 ja suhkan 

johtá ijaid beivviid čuoibmi sáttasoabbin suhkkis nubbái vulos gitta Deanunjálbmái.  

Deanu luosa dilli lea duođalaš. Dálkkádatrievdan, goarideaddji áhpebivdu, ekovuogádagaid 

duššan ábiin, Norgga luossabiepmahatindustriija, stáhtaid čuorbbes hálddašeapmi, váillevaš 

báikkalaš hálddašeapmi, guovllu olbmuid iešstivrejumi váilun ja vel olu eará áššit buot váikkuhit 

negativvalaččat luosa dillái. Seammás Deanu čázádahkii lea bahkken ođđa luossanálli. Leat 

lihkohuvvan ja mis fertet álbmogassii bargat oažžun dihtii ruovttoluotta guollelihkkomet, 

áimmahuššat dan ja bivdit luosa johkii máhccat. 

Vaikko luosa váttis dilli ii leat min sivva de aŋkke lea mis áigi váldit ovddasvástádusa ja 

ovttasráđiid gávdnat oktasaš hástalusaide oktasaš čovdosiid dorvvastan dihtii boahttevuođa 

Deanu čázádagas. Deatnu, luossa ja boahttevaš buolvvat dárbbašit min ja máddomet 

geatnegahttet min. Deatnu, dan oalgejogat, mearra ja olbmot gullet oktii. 

Mii bovdet guovllu olbmuid searvat sáttasuhkamii, áinnas gokko lea gullevašvuohta dahje 

oktavuohta johkii ja gokko dovdá joga bures. Leat oaidnán, ahte min jogat leat guorranan maiddái 

fatnasiin go ii leat šat bivdu nugo ovdal ja livččiige sávahahtti jus jogas máŋggat fatnasat oktanaga 

suhkamin. Suhkan lea gárrenmirkkohis dáhpáhus. 

Dieđiheamit suhkamii Jenni Laiti +46761128866 dahje ellosdeatnu@gmail.com. Lasi dieđut 

suhkamis Ellos Deanu Facebook-siiddus ja Instagrammas. 

Ellos Deatnu ja ČSV! 

